
DAW KABA 1. BAWNG HKAN AI


Oh .. gumhpan la ni rai ai, jau alawng la ni grai ai, gumhpan sudaw sa ai ni, waqnang rai sai dai naq, oh .. shagrim rawng htim ai htawm hpang, jan rawng du ai dai naq, mahku nu sumlang shaga na, htawra wahkyang hkyet e shanu, masum hkam nahtam tu ai, pin yawn nali matsu ai, mahku nu sumlam sa rit, gumhpan brang nawng ni e, mahku nu sumlam ginla, gumhpan sudaw la ni, ganeng suhkam rut ai, chyaulung la-ing soi ga, sumsem lahpan shamawt ga, u kye nawng pyen ai zawn rai kayawt ga, hkra nawng tinghkran nawt e ga, wanang rai sai dai naq, gumhpan brangnawng hteng e, bang pang pak e kanawng e ga, gumhpan sudaw sa e ga, hparaw dung mu nu ni a, chyaulung la-ing shang ga, chyauhpa bunghku soi e ga, ka-ang dupnu madoi ga.


 Shalen yan numjang du hkra, malung hteng lakang nang ga, malung yan lakang lung ga, jau alawng la ni lai yang, gumhpan sudaw sa ai ni, ja lungseng lakang nang ra lu, malung seng lakang hkum kashawt, masum hkrum nye di brep a lu, hkang gawng sumpyi hkum adawt, shi goi ninggam gaw gu ai kun, mu la ningman gaw pru ai kun, shi goi ninggam gu ai, ja alawng la ni lai myit, da lu da le deng gaw, hkang hpoi maraw hkoi nap, jau alawng la ni sa lu, jau alawng la ni wunna, pakang la e hkun na, saw lu saw le kanawng e ga.  Wanang rai sai dai naq, jau alawng la ni ra lu, ntawt ngau gum du sai, madang yang nhprun pru sai, ja-wang chyinghka nang sadai, chyaulung dupnu pru sai, hparaw dung mu nu ni a, chyaulung u hku nang e, majum rawng dawnghtang wun na, pakang la e hkun na, u hkye nawng pyen ai zawn gawai rit dai, langai dupnu du sadai, shi goi lakyap gu sadai, chyaulung u hku e du sadai, saw lu saw le deng e.


 Ninghkawng dai na e ra, bang pang pak e kanawng e ga, hkra nawng chyinghkran kabrawng e ga, saw lu saw le deng e, htawra shalen yan numjang du hkra, ka-ang madin lai lu, chyaulung dupnu lai sai, saw lu saw le deng e, lashum raw danghtang kalang e ga, pakang shingkyit shangang e ga , tinang nang wa hkye hkum ga. 


Jau alawng mung chyawm jahta e ga, tinang wahkye hkum tsun, pakang shingkyit gindun e ga, lahkawng dupnu du sai, shi goi lakyap gu sadai, ka-ang e hkrang sai, laka la kaiseng galang e ga, pakang shingkyit shangang e ga, jau alawng la ni ra lu, ka-ang rawng dupnu rin ai, poi sa masha nga ai, sin yan marawng nga yang, majun rawng dawnghtang e wun na, pakang layit e hkun na, jau alawng la ni shawng de, poi sa  ningsum hkum kanang, bang pang pak e kanawng yang, hkra nawng chyinghkran kanawng yang, masum dupnu du sadai, mungman numbraw pru sadai, jau alawng la ni ra lu, n-yam party hkum shadu, Jinghpaw maw hpyi hkum shadu. 


Ning yam party nrai, Jinghpaw mawhpyi n tai, gumhpan sudaw sa ai nan rai, u kye nawng pyen nrai rawt e ga, hkra nawng chyinghkran htawt e ga, du yan salang lum ai kaw e, gumhpan ga tsun jahkrum e ga, tinang wahkye nna hkum shaga, gumhpan mung tsun jahta e ga, chyahpung yang lupdaw nep rai, htawra shalen yan numjang soi e ga, nbang dapnu madoi e ga, wanang rai sai dai naq, jau alawng la ni du rit dai, gumhpan sudaw sa ai ni, jau alawng la ni ra lu, majun rawng dawnghtang lang ai, pakang shingjup shangang ai ni, u hkye nawng pyen rai kayawt ndai, majun rawng dawnghtang manawt ndai, wanang rai sai dai naq, shalen yan numjang du sai. 


Du yan salang lum ai ni, rai dai ga hpe ginhka mu, nrai dai ga hpe lata myit, rai dai ga gaw lapyi yin shingdu hkum da, shi jut nahkun e sa mu, nrai dai ga hpe gaw e, lahpyi yin shingdu e da mu, jan alawng la ni ra lu, ninghkawng ma ni kawn e, tsamun raw poi hpe sha-ah ngun, poi su kumhpa jahkrang ai, rugawng kumhpa shawang ai, jau alawng la i du ritdai, ningsang ma e La Awng, maning yan moi ning yan la, ya hteng shara yang la, jum nga dingnawng tat ai, ma-um nga dingnawng prat ai, kaji hkindu nang ai, kawoi hkindu e nang sai, tsamun poi rawng rai sai, ningsang ma e La Awng, wanang rai sai dai naq, chyahpung yang lupdaw e ra.


Shalen yan numjang jun gawq, shadung yan numjawn jun gawq, numjang hkinggum dat gawq, shadung yan numjang jun gawq, tsit dung nam-ya kana gawq, kumnu maka kawan gawq, kinsha maka gawan sa, dai rai ai kawn e gawq, dumpyen hkarang lawn gawq, dumpyen hkarang lu sai, pu yi pu la bu sai, kanu yan kinsha maka, tsit dung nam-ya jun sai, je yan maisau ni mawn, majip yan nba dinggrum sai, shalen yan numjang gaw ngut sai, jau alawng la ni ra lu, wanang rai sai dai naq, tsamun arai ni ra, shalen yan numjang e tawn gawq, ja len yan numjang kaw e ra, tsamun arai du sai, ningsang ma e La Awng, ninghkawng dai naq e gaw, tsamun poi hkum ni ra. 


Shu hkri samawn hkum sai, tsamun poi ngan sha-ah ai, dai rai ai kaw e gaw, jau alawng la ni gumjawt na, laka la kaiseng e wun na, sin yan marawng hpe hkun di, pakang la e hkun yang, sin yan marawng tsai sai, dai rai ai kawn e gaw, gawq dung wunli bram na, dai rai ai kawn e she, shalen yan numjang shalun na, jau alawng la ni ra lu, Ja Li La Awng a law, kan dung wunli tam na, dai rai ai kawn e gaw, chyahpung yang lupdaw kawn e, shalen yan numjang kawn ra, bang pang pak e kanawng na, hkra nawng chyinghkran kabrawng na, u kye nawng pyen nrai kayawt sana.


 Samsem lahpan htawt na, shalen yan numjang ngut sai, Ja Li La Awng  hpe gaw, sa wa ai hpe gaw mu ai kun?  Wa wa ai gaw n mu ai kun?,  Dai rai ai kawn e gaw, jau alawng la ni e, nbang numga n pru, lai wa ai gaw mu ai, bai wa ai gaw n mu, hkintup chyinghkyen nang e, kabang wa La Awng hpe, yawng wa dai lam n mu ai kun? Ndawng lam de yawng ai kun? Chyahpung lam de hprawng ai kun?  nsang ma e La Awng gaw dung wunli yawng sai, wa ai hkang bram gaw, ndawng numga yawng nga, tingsoi dawhkawng nang e, nsang ma e La Awng, yawng wa ai lam n mu ai kun? ndawng numga yawng sai, wa wa ai gaw n mu sangai, sa wa ai gaw mu sai. 


Saw lu saw le deng e, jau alawng la ni e, u kye nawng pyen nrai htawt e ga, pru wa ai hkang nan ga, madin woi wang nang e ga, nsang ma e La Awng, pru wa ai ra n mu ai kun? pru wa ai gaw mu sai, wa wa ai gaw n mu nngai, da lu da le deng e, wanang rai sai dai naq, jau alawng la ni ra lu, ningsang ma e La Awng, yawng wa ai lam hkan ai, gawq dung wunli bram ai, madin woi wang nang e, nsang ma e La Awng gawq dung wunli mahkoi mu, gawq dung wunli makoi yang, majum rawng dawnghtang e wun na, pakang la e hkun na, da lu da le deng e, aw ja alawng la ni lang ai, majum rawng dawnghtang ra lu, pakang shingjup ra lu, hkra dat yang ra n mai. 


Chyahpung yang lupdaw kaw nna e, pru wa ai hkang hkan ai rai, madin woi wang nang e, pru wa ai gaw  n mu ai kun?  Pru wa ai gaw mu sai, wa wa ai gaw n mu ai, dai rai nna gaw e, lahkawng dupnu kaw e, tingsoi daw gawng nang e, nsang ma e La Awng a, gawq dung wunli pru ai, n mu ndai kun e, pru wa ai gaw mu sai, wa wa ai gaw n mu ai, da lu da le deng e, tingsoi daw gawng nang e, nsang ma La Awng a gawq dung wunli hkoi rem, kan dung wunli hkoi kyem, pru wa ai gaw mu sai, wa wa ai gaw n mu ai, da lu da le deng e, hparaw dung mu nu ni e, alawng la ni hpe ra, nsang ma e La Awng, gawq dung wunli bram ai, kan dung wunli tam ai. 


Nsang ma e La Awng a, gawq dung wunli bram ai, dawhtang galang ndai, ukye nawg pyen ai zawn kayawt ndai, majum rawng dawnghtang kanawt ndai, masum dupnu du sai, madin woi wang nang e, nsang ma e La Awng, gawq kan wunli pru ai n mu ai kun e, pru wa ai gaw mu sai, wa wa ai gaw n mu ai, ndaw lam de pru sai, dai rai yang ra lu e, jau alawng la ni ra lu, pru wa ai hkang hkan na, hkra nawng chyinghkran yan na, u kye nawng pyen nrai kayawt na, majum rawng dawnghtang manawt e ga, madin woi wang nang e, tingsoi daw gawng nang e, nsang ma e La Awng, gawqdung wunli n mu ai kun? kan dung wunli n mu ai kun?  Pru wa ai gaw mu sai. 


Wa wa ai gaw n mu ai, da lu da le deng e, gawq dung wunli hkoi rem, ja alawng la ni ra lu, kan dung wunli bram ndai, wanang rai sai dai na, majum rawng dawhtang lang rai, pru wa ai hkang hkan ai, gumhpan sudaw sa na ni, mali dup nu du sai, ka-ang dupnu e pru sai, nsang ma e La Raw, kan dung wunli nmu ai kun? pru wa ai gaw mu sai, pru wa ai hkang hkan ai, hkra nawng chyinghkra zawn rai, wanang rai sai dai na, gawq dung wunli mu hkra, madin woiwang nang e. 


Nsang ma e La Awng, gawqdung wunli n mu ai kun?  kan dung wunli n mu ai kun?  pru wa ai gaw mu sai, wa wa ai gaw n mu ai, ndaw lam de pru sai, saw lu saw le deng e.  Pru wa ai hkang hkan gaw, hkra nawng chyinghkra zawn yan ga, majum rawng dawnghtang gumjawt gaw, nsang ma e La Awng, gawq dung wunli bram ga, pakang la e wun na, laka la kaiseng e hkun na, gawq dung wunli bram na, madin woiwang nna nan e ga, tingsoi daw gawng nang e, pru wa ai gaw mu sai, wa wa ai gaw n mu sai, dai rai yang gaw e, hkang yan zin ya nan ga, hkra nawng chyinghkyen yan ga, laka u kai seng gumjawt nna, pakang shingjup shangang ga, bangpang pak e kanawng yang la. 


Chyaulung la-ing nga ai, nsang ma e La Awng maning ninghkawng yang laq, chyaulung la-ing nga ai, jum nga dingnawng jahkrawt ai.  Lang nga dingnawng tat ai,wa nang rai sai dai na, tsamun moi nu lawn ga ai, gaw dung wunli mu hkra, kan dung wunli ku hkra, jau alawng la ni bram na, dai rai ai kawn na gaw, madin woi wang nang mung tingsoi daw gawng nang mung, nsang ma e La Raw, pru wa ai ma n mu ai kun?  pru wa ai gaw mu sai, chyahpung lam de n pru, shachyang lam de nhprang, dai rai yang gaw le i, hkang yan zin ya nan na, laka la kaiseng gumjawt nna, gaw dung wunli bram na, pakang shingjup shangang ga, lajum rawng dawnghtang lang rai.


 wanang rai sai dai na, jau alawng brang nawnghteng ra, u kye nawng pyen nrai kayawt ga, chyaulung dupnu du sai.  Madin woi wang nang mung, nsang ma La Awng, pru wa ai ma n mu ai kun?  pru wa ai gaw mu sai, wa wa ai gaw n mu sai, dai rai yang e gaw le, jau alawng ma ni hkan na, nsang ma e La Awng, gaw dung wunli mu hkra, kan dung wunli lu hkra, gawqdung wunli lu ai kawn, shalen yan numjang e wa sa na, tsamun poi mung lawn ai, dai rai kawn e gaw, gumhpan brang nawng hteng e, laka la kaiseng gumjawt e ga, gawq dung wunli mu hkra, kan dung wunli lu hkra, wanang rai sai dai na, nsang ma e La Awng,  pru wa ai hkang hkan na, npan dupnu du sai, ja wang chyinghka pru sai, ja wang chyinghka nang mung.

 
Nsang ma e La Awng, gawqdung wunli hkoi htim.  Kan dung wunli hkoi rim, pru wa ai gaw mu sai, wa wa ai gaw n mu ai, dai  rai yang ra lu e, jau alawng la ni ra lu, laijum rawng dawnghtang galang na, pakang shingkyit shangang na, gawqdung wunli mu hkra, kan dung wunli lu hkra, nsang ma e La Awng pru wa ai hkang hkan na, npan mahpu du hkra, ja shang ntawt nang e, nsang ma e La Raw, gawq dung wunli n mu ai kun? pru wa ai gaw mu sai, wa wa ai gaw n mu ai, dai rai yang ra lu e, jau alawng la ni ra lu, u kye nawng pyen di kayawt ai, laijum rawng dawnghtang manawt ai, nsang ma e La Awng, gawqdung wunli mu hkra, kandung wunli lu hkra.


 Gumhpan brang nawng ni rai dai.  Chyaulung la-ing kawn dat, gumhpan brang nawng ni ra, chyauhpa sumhting kawn hpat, saw lu saw le deng e, pru wa ai hkang hkan ga, malung seng lakang nang mung, nsang ma e La Awng, gawqdung wunli n mu ai kun? kan dung wunli nmu ai kun? pru wa ai gaw mu sai, wa wa ai gaw n mu ai, da lu da le deng ra, hkang dung zin ya nan ga, gawqdung wunli lu hkra, kan dung wunli mu hkra, sawlu sawle kanawng e ga.


Chyahpung ningnang nang e, chyaulung ndaw nang e, chyauhpa ndaw nang mung, nsang ma e La Raw, yawng wa ai lam hkan gaw, hkang yan zin ya nan ga, bang bang pak rai hkan na, laijum rawng dawnghtang galang na.  Bakang shingkyit shangang na, jau alawng la ni lang ai, laka la kaiseng ra lu, hkra dat yang ra n mai ai, bakang shingjup sai wai, hkra dat yang ri n-ai ai, hkang yan zin ya nan ai, chyaulung la-ing kawn e, chyauhpa zumhting kaw e, gawqdung wunli lu hkra, kan dung wunli ku hkra, tsamun poi mung lawn gaw, madaw ningchyun e ra, wanang rai sai dai na, tsamun poi mung lawn gaw, madaw ningchyun e ra, wanang rai sai dai na, tsamun larai lawn gaw, ga hkyeng dawlan jahtaw gaw, tsit yan karoi shachyaw gaw, hkum pyen ladau lawn gaw, tsit yan karoi mawn gaw, kawa roi tawn rawn gaw, pa hkyeng ninglam jun gawq, tsit yan karoi shanat gaw, dai rai ai kawn e gaw, manoi ru shang dumbat gaw, wamung ngau gum dat gawq, nsang ma e La Awng. 


Tsamun poi rai lawn gaw, chyingnu lapu shayawn gaw, bau nu bau sa mahku shayawn gaw, htawng yan shup sheng shayawn gaw, kinli kinpai ladawn gaw, nsang ma e La Awng, tsamun poi rai lawn sai, tsit yan dawnghkawn naw taw, chyahpung numga jun gaw, shachyang numga lun gaw, nyet nyet dawnghkawn lawn sai, chyahpung numga lam di, shachyang numga lam di, dai rai ai kawn e gaw tsamun poi nan rai sai, sinwa roi tawn nga sai, tsit yan karoi hpra sai, chyahpung numga mada yu, dawnghkawn wunlam nga sai, shachyang numga mada yu, dawnghkawn wunlam nga sai, tsamun arai hkum sai, dai rai ai kawn ra lu, maling yan dinggram sat gaw. 


Krung yan hkaraw de tam gaw, nsang ma e La Awng, yawng wa ai lam mu hkra, ningdeng (mare) bunghkan jahtum ai ni myi kawng lam de myi tum ai ni, wanang rai sai dai naq, mawnghtawng lakje shachyat myit, sumbrung ju laya manat myit, maling yan dinggram sat myit, nsang ma e La Awng, gawqdung wunli bram gaw hkatu hpun e nang ra, nsang ma e La Awng, yawng wa ai lam n mu ai kun?  pru wa ai lam gaw mu sai, wa wa ai gaw n mu sai, mawam summwi zawn mu,da lu da le deng e, lahkru yan laja ni mung, nsang ma e  La Awng, sa wa ai n mu myit kun?  sa wa ai gaw mu sai, wa wa ai gaw n mu ai, yawng wa ai lam hkan ga, gawqdung wunli mu hkra. 


Kan dung wunli lu hkra, jau alawng brang nawng ni ra, chyaulung la-ing kawn e, machyu yan shangun hkraw ai ni, pungwang lit hpai daw ai ni, ri yan langai chywi ai ni, ninghtawng langai rai ai ni, wanang rai sai dai na, ting gung gu ula nang mung nsang ma e La Awng hpe yawng wa ai n mu ai kun? sa wa ai lam mu yang e, jau alawng la ni hpe e, sumtu ga e tsun rit, da lu da le deng e, gaw dung wunli bram ndai, mu wam summwi nrai shamu na, ning-yam marang nrai jahtu na, jau alawng la ni ra lu, daru yan hkinrawng e tawn sai rai, mare shingwan tawm sai, nsang ma e La Awng yawng wa ai lam tam gaw wunlang tsen jan e hka chyang, nsang ma e La Awng, yawng wa ai lam tsun rit, gawqdung wunli bram ndai, kan dung wunli mu  hkra, jau alawng la ni tam ndai. 


Laijum rawng dawnghtang lang di yang, mu wam summwi nrai mu u lu, bakang la e hkun yang, ning-yam marang nrai htu u lu, chyasam numrang e htim ai kun? sawn yan chyasam e rim ai kun? jau alawng brang nawng hteng e, galang baw hka tu shamu gaw, se hkawng malut jahkru mu, sumbrim chyu laya lang mu, mawnghtawng lakje shakat mu, nsang ma e La Awng, gawqdung wunli lu hkra, wunlang tsen e hka chyang, alawng la ni hpe tsun yu rit, sa wa sai gaw mu sai, wa wa ai gaw n mu ai, nam u ugam nang e, nsang ma La Awng, yawng wa ai lam n mu ai kun? sa wa dai gaw mu ai, wa wa ai gaw n mu ai, u ju u yen nang e sa wa ai lam mu ai kun? sa wa dai gaw mu sai, wa wa ai gaw n mu ai, dai rai ai kawn e gaw, langai marawn du yu myit, dai rai yang gaw e,.


Saw lu saw le deng e, jau alawng brang nawng hteng e, ukye nawng pyen rai kayawt na, lajum dawnghtang kanawt na, gawqdung wunli mu hkra, kan dung wunli lu hkra, sa wa ai gaw mu sai kabrim u tawthkang nang e, chyau lung la-ing nga ai, nsang ma e La Awng, yawng wa ai lam n mu ai kun? sa wa ai gaw mu sai, wa wa ai gaw n mu ai, dai rai yang e gaw I? jau alawng la ni ra lu, gaw dung wunli bram na, kan dung shagung tam na, lahkawng marawn du hkra, u ri jan kai nau nang e, nsang ma e La Awng chyaulung la-ing nga ai, yawng wa ai lam n mu ai kun? sa wa ai gaw mu sai, wa wa  ai gaw n mu ai, hpa rai nme  bram ai, jau alawng la ni hteng e. 


Nsang ma e La Awng, kaji ningdu shawawn na, gawqdung wunli mu ai kawn, kawoi hkringdat numbawn na, shu hkri latsa jinghkum sadai, tsamun hkringwa shaga nna lawn, tsamun mangbru maw ai, dai rai ai kawn e gaw, masum marawn du hkra, gawqdung wunli bram mu, kan dung wunli tam mu, dai rai yang e gaw law, jau alawng la ni ra lu, bakang shingjup shangang na, lajum rawng dawnghtang galang na, ning-yam marang jahtu na, mu wam summwi shamu sa, da lu da le deng e, dai na ningtung e ra, u poi nawng shawng rawng nang e, nsang ma La Awng hpe ra, yawng wa ai lam mu ai kun? wa wa ai lam n mu ai, sa wa ai gaw mu sai. 


Nsang ma e La Awng, gawqdung wunli mu hkra, kan dung wunli ku hkra, sawn yan chyasam e lu ai kun? chyasam hkawng numga du ai ni, wa wa ai gaw n mu sai, sa wa ai gaw mu ai, dai rai ai kawn e gaw, jau alawng la ni ra lu, gaw dung wunli mu hkra, gumhpan brang nawng hteng gaw, pungwang lit hpai daw ai ni, machyu shangun hkra ai ni, da lu da le deng e, u kye nawng pyen nrai kayawt ai, laka la kaiseng kanawt ai, chyasam hkawng ningngang lat ai mung, laka la kaiseng lang di yang, ning-yam marang htu u lu, bakang la e wun yang, waw ning-yam marang htu nna, mu wam summwi mu u, ningdung bunghkan shawng ai ni, mawnghtawng lakje shakat myit. 


Sumbrung ju laya manat myit, saw lu sawle deng e, gawqdung wunli bram ga, mali marawn du sai, maling dung ugraw nang e, nsang ma e La Awng hpe e, sa wa ai gaw n mu ai kun? sa wa ai gaw mu sai, wa wa ai gaw n mu sai, dai rai ai  kawn ri lu, jau alawng brang nawng hteng ra, gaw dung wunli bram ai, chyaulung la-ing kawn na sa ai, chyauhpa sumhting nga ai, maning ninghkawng yang la, jum nga dingnawng dat ai, lang nga dinglen jahkrat ai, tsamun poi nga nna, nignhkawng prai li kajai ai, tsamun poi li lawn sai, gawqdung wunli lu ai kawn, kan dung wunli ku ai kawn, jau alawng la hteng rai ndai, sa wa ai gaw mu sai, wa wa ai gaw n mu ai, manga marwn du sai, u ju u hkra nawng hteng e, nsang ma La Awng hpe, yawng wa ai lam nmu myit kun? 


Sa wa ai gaw mu sai, wa wa ai gaw n mu ai, dai rai yang e gaw law, gumhpan brang nawng hteng ra, manga marawn koi na, gawqdung wunli hkoi rem myit, kan dung wunli hkoi hpyem myit, gumhpan brang nawng hteng ra, laijum raw dawnghtang manawt ai, bangpang pak e kanawt ndai, laka la kaiseng wun na, bakang la e hkun na, ning-yam marang e jahtu na, mu wam summwi shamu na, dai rai yang e gaw, sa wa ai gaw mu sai, wa wa ai gaw n mu sai, gawqdung wunli mu hkra, kan dung shagung lu hkra, manga marawn goi ra, mali mai poi shagawt myit, gawqdung wunli bram na, mawng htawng lakje shakat myit, sumbrum ju laya manat myit. 


Ningdung bunghkan shawng ai ni myi tum kata lahpawng ai ni, dai rai ai kawn e gaw, sa wa ai gaw mu sai, wa wa ai gaw n mu ai, kru yan marawn du hkra, gaw dung wunli bram mu, bang bang pak e kanawng ga, hkra nawng chyinghkra kabrawng na, chyaulung la-ing nga ai, chyahpa sumhting na sa ai, machyu shangun hkraw ai ni, pungwang lik hpai taw ai ni, dai rai ai kawn e gaw, laka u kaiseng kalang na, ning-yam marang zawn jahtu na, bakang la e wun na, wam wam summwi zawn shamu na, u tu u gawng kyeng nang e, nsang ma La Awng hpe sa wa ai lam nmu ai kun?  wa wa ai gaw n mu ai, sa wa ai gaw mu sai, dai rai yang e gaw, gawqdung wunli mu hkra. 


Kru yan marawn kaw e ra, mali mai poi shagawt na, chyasam nat e rim ai kun? sawn yan chyasam e htim ai kun? da lu da le deng e, laka la kaiseng wun na, bakang la e hkun na, nsang ma e La Awng, gawqdung wunli mu hkra kan dung wunli lu hkra, dai rai yang e gaw, sanit marawn du hkra, gawqdung wunli bram mu, kan dung shagung tam mu, jau alawng brang nawng hteng ra, gawqdung wunli lu hkra,sa wa ai hkang hkan na, mali mai poi shagawt na, da lu da le deng e, jau alawng brang nawng hteng e, laka la kaiseng gumjawt ai ni, wanang rai sai dai na, chyasam nat e htim ai kun? sawn yan chyasam e rim ai kun? dai rai yang e gaw e, sa wa ai gaw mu sai. 


Wa wa ai gaw n mu ai, jau alawng la hteng ra lu, gawqdung wunli bram ga, chyaulung la-ing kawn na, chyauhpa sumhting kawn sa ai ni, bakang shingkyit gindun ai ni, bang bang pak rai ginrun ai ni, laka la kaiseng wun ai ni, bakang shingjup gindun ai ni, matsat marawn du hkra, gawqdung wunli bram mu, chyingdum la e nang mung, chyingdum Naw myi wang nang e, nsang ma La Awng e, yawng wa ai lam nmu ai kun? jau alawng la ni ra lu, nsang ma e La Awng sa wa ai hkang hkan ai, gawqdung wunli lu hkra, kan yan shagung ku hkra, chyaulung la-ing kaw nna sa, chyauhpa zumhting kawn na, laka la kaiseng gumjawt ai ni, lajum rawng dawnghtang manawt ai ni, mali mai hkawt tam na, matsat marawn kaw e ra, gawqdung wunli mu hkra, kan yan shagung lu hkra, chyasam nat e rim ai kun? sawn yan chyasam e htim ai kun? bakang la e hkra yang, lajum rawng dawnghtang e ra yang, ning-yam marang jahtu na. 


Bakang la e wun yang, mu wam summwi mu na, mali mai pawt shagrang, da lu da le deng e, gawqdung wunli hkoi rem, kan dung shadung hkoi kyem, gawqdung wunli n hpyem ai, kan dung shagung n rem ai, jahku yan marawn du hkra, mali mai pawt shagu ga, dai rai nna gaw e, gawqdung wunli mu hkra, kan dung shagung lu hkra, jau alawng la ni bram mu, da lu da le deng e, tsasam nat  e rim ai kun? sawn yan chyasam e htim ai kun? bakang la e wun na, dawnghtang la e hkun na, dawnghtang la e hkun yang, mu wam summwi mu na, ning-yam marang htu u, jau alawng la ni ra lu, chyaulung la-ing nna sa, chyauhpa sumhting nga ai nsang ma e La Awng, gaw qung wunli lu hkra kan dung shagu ku hkra, tsamun poi lawn nna kaji yan hkindu shawang na. 


Kawoi hkringdat numbawn na, gawqdung wunli bram ai, da lu da le deng e, dai kawn e gaw, shi yan marawn du hkra, gawqdung wunli bram mu, kan dung shagung tam mu, shi goi marawn kawn ra, mali woi rat reng sai lu, sa wa ai hkang htum sai, numtin numda hkoi sharen mu, numraw numda e hkoi shareng mu, laka la kaiseng e wun, jau alawng la ni ra  lu, mali mai poi shakawt na, gawqdung wunli lu hkra, kan dung shagung ku hkra, chyaulung la-ing kawn na, gawqdung wunli bram na, machyu shangun hkraw ai ni, pungwang lit gun taw ai ni, chyaulung la-ing kawn sa, chyauhpa sumhting kawn nga, da lu da le deng e, gawqdung wunli nang e rem. 


Kan shagung nang hpyem, shi goi marawn kaw e, nsang ma e La Awng, kan dung shagung rem ai, tsun ai masha nga sai, latum la e tum ai, karim u tawt hkang e mung chyoi ai, tinggung gu u la e mung hproi ai, wunlang u hka e mung tsun ai, da lu da le deng e, gawqdung shagung hkum rem, kan dung wunli hkum hpyem, matin numda e raw na, numraw numda hkraw mu lu, da lu da le deng e, ning-yam marang jahtu mu, mawam summwi shamu mu, ningdeng bunghkan shawng ai ni, myi tum kata e lak kawng ai ni, galang baw hkatu nat mu, mawnghtawng lakje shakat mu, sumbrum ju laya manat mu, bawnghtu nna rim na lu, bawnghkrang nna htim na lu.


Wunlang u tsen jan hkachyang tsun ai, dai rai yang e gaw, nsang ma La Awng hpe e, ninghkawng dai naq madun, wunlang u hka chyang nang ra, mu yan shabrai hpan na, kaman luplawng wu ai kaw, jahpu nga bawng hta san sai, pai yin myi tum ru u lu, dai rai ai kawn e gaw, jau alawng la ni ra lu, ninghkawng dai naq e ra, gawqdung wunli lu hkra, kan dung shagung mu hkra, u du tinggung gu e tsun ai lu, dai rai ai kawn e gaw, numtin numda raw sai, numraw dingda hkraw sai, shi yan marawn kawn na, nsang wa e La Awng, jau alawng la ni ginla yang, oh .. gumhpan la ni shaga yang, chyaulung la-ing wa rit, chyauhpa sumhting pa rit ma. 


Chyaulung la-ing nga ai, jum nga dingnawng tat ai, lang nga dingnawng jahkrat ai, chyaulung gai nu ni ra, hpri tisng gang dawn gan htan sai, nja dingnawng garan sai, dai ningning tam e ra, shatung wunmut kawn lawn, hkingam wundoi kawn lawn, nang e mung e lu e, tsamun shawawn zumhkun hkringdat shabawn na rai nna gaw e, ndai shata hta e.  Ninghkawng  praw ram kaja, kaji yan hkindu shawawn na, kawoi hkringdat shabawn na, dai rai ai kawn e ra, likban sau hkung shawawn na, pyaw ya likban htaw nga, nam shani ta mai tau htaw shaya, nsang ma e La Awng, jau alawng la ni ginla yang, chyaulung la-ing wa rit, chyauhpa sumhting pa rit. 


Oh .. chyaulung hkindawng kaw e ra, galam mung e sinwaw, ga hkyeng daw lan ga hpaw, tsit yan karoi lun sai, tsamun wa hpang jun sai, sinwa roi tawn kalam sai, chyahpung numga mada yu, nyet nyet dawnghkawn galam sai, shachyang numga mung nyet nyet dawnghkawn tu sai, tsamun arai hkum sai, chyahpung yang lupdaw kaw mung, jau alawng la ni e ra, shalen yan numjang shalun sai, shadung yan numjawn jinghkum sai, kinnu maka lun sai, kasha maka jun sai, hkarang du-u lawn masai, shalen yan numjang lana sai, jahpu yan sharut lawn masai, manawt yan tingsawt mawn masai, bau nu mahku shayawn sai, bau sa mahku kapyawn sai. 


Htawng yan shup sheng lawn masai, nsang ma e La Awng, ju yan hkawt e bru sai, ningtung hkawt e bru ai, kaji hkring yu ningbawn na, kawoi hkringdat shabawn na, ninghkawng dai na ra lu, jau alawng brang nawng hteng gaw, ukye la kaiseng manawt ga, bakang shingjup shangang mu, sumsem lahpan hkang hkan na, mali marawn shagu, dai rai ai kawn ra, tinggung gu u la tsun sai, ning-yam marang jahtu na, mu wam summwi nrai shamu na, lau lu lau le deng e, chyaulung la-ing lau wa, chyauhpa zumhting lau pa, nga san dingda malun yang, nga san dingda kawan na, numting shareng dun yang, numting sharen dan na, laka la kaiseng e wun yang. 

DAW KABA 2. BAWNG HKRANG


Jau alawng brang nawng hteng gaw, bakang la e hkyawm rai rit, bakang shingjup shalawm sai, nga san dingda raw sai, au lu au le deng e, ngai nsang ma La Awng gaw, jan alawng brang nawng ni e, sumtu ga pyaw shaga yang, chyaulung la-ing wa sana, bakang la e lawm sana, au lu au le deng gaw, waw ra nang a tsamun htingra san na, kaman luplawng mawn sai, tsit yan karoi mawn sai, shalen yan numjang mawn sai, shi goi marawn kawn wa, hkang yan zing-ya yan ga, hpungdim htawm hpang htang ga, nsang ma La Awng, gawqdung wunli lu sai, shi goi marawn kaw ra, myi wang dung hkan tang ginla ai lu, chyasam hkawng ningngang rai ra ai lu. 


Bakang la hta hkum le, sumdu ga hpe hkum lahpye, jau alawng brang nawng ni ra, bakang la e chyawm ra, jahku yan marawn e wa dap, jahku yan marawn kaw e ra, mayan nawng ji grawng kawa  ai lu, ji grawng shara nga ai lu, katsing ninglawng shaga ai lu, chyasam hkawng ningngang rai ai lu, chyaulung la-ing wa ga, chyauhpa zumhting pa a ga, bakang lakawn hkum le, gawqdung wunli lawm sai, matsat yan marawn du sai, hpungdim htawm hpang pru sai, matsat marawn kaw e gaw, chyasam hkawng ningngang rai ai lu, lawang dung hkan tang shaga ai lu, ningtsing galang nya ai lu, chyaulung la-ing wa e ga, chyauhpa zumhting pa e ga, sanit yan marawn wa du sai. 


Nsang ma  e La Awng, maning ninghkawng yang la, jum nga dingnawng jahkrat ai, lang nga dingnawng  tat ai, ningnen machyi rung ai, masoi yan masa htum ai,dai rai nna, chyau lung la-ing nga ai ni, dai ning ninghkawng e gaw, makyin yan jinghku samawn jahkum nna bru na law.  Tsamun maraw sha-ah, hpaw tsang zingraw shabra, tsamun akyu mari, zumhkun ara hpyi na, tsamun akyu hpe awng u lu, hkrit hpa shara grai ai lu, chyasam numrang rai ai lu, ninglawng ning nya shaga ai lu, lawang dung hkan tang gra ai lu, chyaulung la-ing nang ga, chyauhpa zumhting shang ga, sanit yan marawn shang e ga, sanit yan marawn kaw e ra, chyasam hkawng ning ngang rai ai lu, ninglawng ning nya nga ai lu, lawang hkan tang gra ai, chyaulung la-ing wa e ga, kru yan marawn kaw e ra, chyasam hkawng nin ngang rai ai lu, ningba sharaw lai ai lu, hkrit hpa shara rai ai lu, chyaulung la-ing wa e ga, tsamun yan shalen wa e ga. 


Bakang la kaw nna hkum le, bakang shingjup shangang ga, chyasam yan numrang hpe gaw, laka la kaiseng e jahkrit sai, sawn yan chyasam hpe gaw, bakang la e shing-yin sai, laka la kaiseng e gyin sai, manga yan marawn wa sai, chyasam hkawng ning ngang rai ai lu, mali yan marawn wa na, chyasam hkawng ning ngang grai ai, hkrit na shara tai  ai, chyaulung la-ing wa ga, chyauhpa zumhting pa ga, masum marawn du sai, masum marawn kaw e mung, hkrit na shara rai ai lu, ningba sharawng lai ai lu, mayan nawng ji grawng kawa ai lu, katsing ninglawng shaga ai lu, lawang hkan tang gra ai lu, chyasam hkawng ning ngang rai ai lu. 


Chyalung la-ing wa e ga, chyauhpa zumhting pa e ga, jau alawng la ni gaw e, bakang la e hkun na, lahkawng marawn du sai, hkrit na shara naw rai ai, langai marawn wa du, hkrit na shara naw rai, katsing ninglawng nau kashai, nsang ma La Awng, ninghkawng rai sai dai na, jau alawng la ni rau ra, chyaulung la-ing wa e ga, chyauhpa zumhting pa e ga, langai marawn kawn ra, mare htingwan e pa, mare shingwang kayan ga, ningtung shingwang kahpyan e ga, chyaulung hkumtawng e nep rai, chyauhpa hkum tawng e htep pa, laka la kaiseng lang di yang.  Tsit yan karoi mu ai, tsamun poi lawng nteng ai kun? zumhkun mangbru n-greng ai kun? 


Tsit yan karoi mu nna, tsamun myit mu sangai, hkum pyen ladau mu nna, tsamun larai yu u, bau nu mahku kadu ai, htawng yan shup sheng garu ai, shingni hkrap ngoi gara ai, sharat yan ningdawng shara ai, tsamun myit gaw mu sai, nsang ma e La Awng, tsit yan karoi ru nna, tsit yan karoi kaw lung nna, kawa roi tawn kaw dung nna, roitawn wunlam yu nna, chyaulung hkumtawn kawn ra, pai yin numga mada yu u, nyet nyet dawnghkawn n kasu ai kun? hkra  yin maga mada yu u, dawnghkawn wunlam n tu ai kun? tsit yan karoi kaw nna, hkum pyen ladau nna htawt u, npan yang mabu du sai, wa lawng lam de yu u, wa lai lam de lai rai, wa lawng lam e lai.  Wa lai lam e nang sai, chyahpung yang lupdaw ang e , ginsi hku kawn zawt rai, ginhkrau hku kawn lawt rai, ginsi hku kawn yu u, ginhkrau hku kawn pru rit, shalen yan numjang mu sai, jau alawng la ni lawn ai, chyahpung lupdaw yan e, shading yan numjawn mawn sai. 


Shalen yan ngau gum lawn sai, ka-ang dang bat let sai, namhtut nam-ya kana sai, kinnu maka lun sai, kin sha maka jun sai, tsi hkyeng maka kawang sai, pu yi pu la sumla bang sai, hkarang du-u lawn sai, pu yi pu la kapyawn sai, mazep kinhtang mawn sai, tsamun shalen mu nna, zumhkun amyit mu sai, nsang ma e La Awng, tsamun shalen lung ai, hkum pyen ladau dung ai, pu yi pu la lung ai, jau alawng brang nawng ni re, tsamun shalen matsun yang, zumhkun shalen madun yang, tsamun shalen lung nna, tsamun nhtoi shagu, zumhkun nhtoi shamu, zumhkun lashing lasha, ninghkawng dai naq e gaw, jau alawng la ni ra lu, nsang ma La Awng hpe. ninghkawng hpawt na de e, jan yan rungtaw num bawn, likban sau hkung shawawn nga lawn ma ai, likban sau hkung shawawn yang, maw ngarai di ngu ai nga ai da, n-ai numhkra pra ai da, sai chyung ting-rat shaju ai da, maw lam numshe pru ai lu. 


                     DAW KABA 3. ANGHKAM  SHAT  NGA HTE U HKWI AI


Jau alawng la ni ra lu, ninghkawng dai naq ra lu, awnghkam shat nga hkwi na, sawm lang u sa maroi na, hkunte durawn marwi na, lawang hkan tang bram na, ju u hkra nawng tam na, tinggung gu u la tam na, hkintaw duwan marwi na, anghkam shat nga hkwi na, anghkam shat nga lu ai hpang, hkyawn wang chyahkyawn ku ai hpang, hkintu duwan ku ai hpang, ju u hkra nawng ku ai hpang, shapawng dung lahkra lu ai hpang, lawang dung hkantang ku ai hpang, tsamun wa lam shawawn, likban sau hkung numbawn, likban sau hkung mada u, gadi ban htaulung htaw nga ai, likban ninghkum la lu, nsang ma e La Awng, jau alawng la ni ra lu. 


Gumhpan mung tsun ningdim na, jan alawng mung tsun jahkring na, laka la kaiseng dawn na, bakang shingjup shangang na, laka la kaiseng hta lang na, gumhpan manawng ginding ga, alawng ga hpe jahkring ga.  Oh .. jau alawng rai sai brang nawng, wa nang rai sai dai na, poi sa dam ai ninghpang, laka la kaiseng gum jawt ga, bang bang pak rai kayawt ga, majum rawng dawnghtang bai hta ga, bakang shingjup shangang ga, majum rawng dawnghtang shangang e ga, bakang shingkyit lawai ga, laka la kaiseng shachyai ga, tinang wa hkye hkum ga, gumhpan mung tsun jahta, gumhpan ga tsun ginrun, bakang shingjup gindun, moi dung salang ni mung gumhpan mung tsun gajai, hkam man jawng lung yang e, hkra dan luksek jahtai ai. 


Moi dung salang ni mung hkre dan luksek sharin ai, Jinghpaw maw hpyi n rai na, mung yang ma pati hkum shadu, Jinghpaw maw hpyi hkum ngu, hpara ma hkam tem nan sa, mahku nu shinglam nan ya, wa nang rai sai dai na, hkra nawng chyinghkran kabrawng e ga, u kye nawng pyen rai kayawt e ga, majum rawng dawnghtang manawt e ga, chyaulung hkum tawn kawn ra, nsang ma e La Awng, tsamun poi rawng sha-ah, jan yan rungtaw de shawa na, likban sau hkung numbawn na, hkunte duwan rwi ga, anghkam shat nga hkwi ga, jahku sang u ye gyit ga, hkunte duwan nit e ga, hkapawng u lahkra hkwi ga, tinggung gu u la rwi ga.


 Anghkam shat nga gyit ga, baw nam sumri rit mu, jau alawng rai sai brang nawng, pungwang lik gun taw ai ni, machyu dam shangun hkraw ai ni, wanang rai sai dai na, madaw ningchyun kaw nna, bakang la rai nna ginrun e ga, marup htingwan kayan e ga, mare yan htingwan kahpyan e ga, marup yan htingwan du sadai, mare yan htingwan lu sadai, mare htingwan tawm sadai, ningtung  hkinrawng yawm rai sai, mare makum tawm rai sai, langai marawn du rin dai, jau alawng la ni hteng e, u kye la kaiseng gumjawt e ga, bangpang pak rai kayawt e ga, laka la kaiseng kala e ga, bakang shingjup shangang e ga, lahkawng marawn du hkra, jau alawng la ni ra lu. 


U kye nawng pyen nrai kayawt e ga, laka la kaiseng shamawt e ga, saw lu saw le kanawng e ga, gumhpan ga tsun jahkrum e ga, ninghkawng rai sai dai na, masum marawn du sai, masum yan marawn du yang, u kye kaiseng wun yang, mali gumhtu wan sai, jau alawng la ni ra, masum marawn nna lai, bakang shingjup shangang e ga, laka la kaiseng galang e ga, jau alawng brang nawng hteng e, anghkam shat nga hkwi na, hkinje duwan rwi na, jau alawng brang nawng hteng e, u kye nawng pyen nrai kayawt ga, u ka la kaiseng manawt e ga, manga marawn du hkra, bakang shingjup shangang e ga, u ka la kaiseng galang e ga, mu wam summwi nrai mu  u lu. 


Ning-yam marang nrai htu u lu, wanang rai sai dai na, gumhpan brang nawng hteng gaw, u kye nawng pyen nrai kasu ai ni, kru yan marawn du hkra, jau alawng la ni lai na, u kye la kaiseng shachyai na, bakang shingjup shawai na, u kye la kaiseng gumjawt na, bangpang pak rai nna kayawt na, matsat yan marawn du hkra, matsat yan marawn wan na, u kye la kaiseng ningwai yang, bakang shingjup shawai yang, matsat yan marawn lai sai, mali gumhtu hkrai yang, chyaulung hkum tawng kawn e, tsit yan  karoi kawn gaw, matsat yan marawn du hkra, mali gumhtu shawan sai, jau alawng brang nawng ni gaw, gumhpan brang nawng ni ra, shi yan marawn pru hkra. 


Jau alawng la ni du na, u kye nawng pyen nrai kasu na, shi yan marawn wai nna, jau alawng la ni lai na, bakang shingjup shawai na, u kye la kaiseng shachyai na, dai rai ai kawn ri gaw, shi yan marawn kawn ra, anghkam shat nga nyit gaw, baw nam sumri rit myit, anghkam shat nga gyit myit, shi goi marawn kaw e, mali mai koi shagawt gaw, mali makum shama gaw, mali yan ningshawng jahpra gaw, anghkam shat nga lawm sai, paw nam sumri e wai gaw, anghkam saht nga mahkai gaw, paw nam sumri lu sai, anghkam shat nga ku sai, jau alawng la ni ra lu, shi goi marawn kawn ra, anghkam shat nga dun nna, jau alawng la hteng ra lu, u du ting gung bram yu gaw. 


Jahku yan marawn wa du, u du tinggung marim lu, hpungdim htawm hpang zum-yang, matsat yan marawn wa du, hkapawng nu lahkra hkwi yu gaw, hkapawng nu lahkra lu sadai, jau alawng brang nawng hteng e, bakang shingkyit shangang e ga, u kye la kaiseng galang e ga, sanit yan marawn e wa pru, mabrim u tawt hkang hkwi gaw, sanit yan marawn e wa dap, mabrim u tawt hkang chyawm hkap, jau alawng la ni lu sai, mabrim u tawt hkang ku sadai, dai rai ai kawn ra gaw, kru yan marawn wa dap, hkapawng nu lahkra mahkwi, manga yan marawn bai wa. 


Hkumdi duwan ma lu, hkumte duwan rwi sai, hkri tsaw ninghkri de hkwi ai, mali yan marawn e wa du, rudung maidum hkwi gaw, mali yan marawn wa dap yang, rudung maitum e lu sai, lawang dung hkantang ma myit gaw, hkintsi mahkam shachyen gaw, lawang dung hkantang lu ra, masum marawn wa pru, hkyawn wang chyahkyawn ma hkwi gaw, jau alawng la ni hteng e, hkyawn wang chyahkyawn lu sadai, paw nam sumri hte gyit mu la, u kye la kaiseng manawt ai ni, majum rawng dawnghtang gumjawt ai ni, tsamun larai hkum sadai, lahkawng marawn wa dap, hkinji hkin joi bram e ga, hkinji hkin joi lu sai, tsamun larai ku sadai, langai marawn e wa dap, 


Tsamun larai gumrin mu, u du tinggung ni gumhkyin mu, mabrim u tawthkang gumrin mu, hkapawng nu lahkra gumrin mu, lawang dung hkantang lanawn mu, u du tinggung gu lahkawn mu, anghkam shat nga lun mu, chyahkyawn lawang hpe dun mu, jau alawng la ni zum yang sai, u myin sumhpa ku nna, myi hkwi ai hteng lu nna, hpungdim htawm hpang zum yang mu, ningtung ngam e wa su, makum ngam e wa pru, ningtung hkinrawng e hkrawn rai, mare makum kayan gaw, marup yan htingwan kahpyan gaw, tsit yan karoi e nit nga, chyaulung rungtaw e htep nga, hkyawn wang la hpe lu sai, anghkam shat nga ku sai, u du tinggung lu sai, hkinte duwan ku sai, hkinji hkinjoi lu sai, 


Likban shawan hkra sai, tsit yan karoi shing-yin gaw, hkyawn wang la hpe dun gaw, anghkam shat nga dun mu, hkinte duwan shadang mu, hkinji hkinjoi shinglum mu, nga myin tsumhpa jinghkum ai, tsamun rai ra hkum sai, tsit yan karoi kaw ra, nsang ma e La Awng, jan wa rungtaw numbawn na law, likban sau hkung shawawn na law, u myin tsumhpa lum sai, hkyawn wang la hteng lu sai, anghkam shat nga ku sai, hkinte duwan mung lu sai, shing-yaw myi yu a di nu, anghkam shat nga gra di nu, hkyawn wang la hpe hta u, rai dai ga gaw rai sai, jau alawng la hteng e, tsamun myit gaw mu sadai, zumhkun sam gaw su sangai, nsang ma e La Awng moi na madat gaw na ai kun? tsamun wa bungkum shagu ai gaw, majun sha ninghpang matsun. 


Kaji hkring yu da yang, likban sau hkung shawa yang, gumhti galai nga ni, tsamun akyu lu nna, gumja gumhpra rai nna, shayi hpun rawng ngoi rai, shadang hpun rawng chyoi rai, tsamun akyu mari lu, gun yan dinghku sut lu, gadi yang dingga kang ai, loilung wuhpang hpran ai, nbang ginchyai htam ai, nga mai wunli lu ai, jin ngut ningban pu ai, shayi de mung ningkawng ai, shdang de mung hpunrawng ai, shayi gumzet nang ai, shadang gumshau ang ai, nai mam ladi lu ai, jin ngut ku ran kra na, nga mai ninggawng shara ai, gumhti galai nga ai ni, nsang ma La Awng dai ni rai sai wanang, tsamun wa lam gaw ninghpang gumhti dung galai nga ai ni shingtung sawt di bru ai. 


Ju wang daram hkungga ai, gumhti galai nga ai ni, yawn yan sharut nrung na, nep yan myi prwi n-ung na, tsamun akyu dai lan da u, zumhkun ara dai hpan da u, tsamun wa lam numhpang, tsamun akyu mari yang, nang hpe mung e lu mai wunnang tsun, jau alawng la ni e, nga mai ninghpang run sai, tsamun akyu e htan na, gumhpan ga e tsun na, gumhti galai nga ni yawn sharut nrung na, ningtsang hkang ma nkachyung na, dai ning ningtsam kawn e, kun yan dinghku ginsut, nga mai wunli lu na, ninghkawng dai na e chyaw, jau alawng la ni e gaw, gumhpan ga e numbawn na, alawng ga e shawawn na, tsamun rai ni sumlawn u, u byin u yawm jinghkum u. 


Mana yan chyup chya gumrin u, jahpu yan sharut gumhkyin u, shalen yan numjang e dung nna, jau alawng ga e ginla ai, gumhpan ga e shaga ai, tsamun lashing lara u, zumhkun lashing lasha u, ninghkawng dai naq e ra, htawng ga marawng raw nna, likban wa lam hpaw nna, ka-ang ningseng nna numbawn na, sinwa roi tawn shalun na, dai di nna shawawn na, tsamun shingnip lung nna, zumhkun shalen dung nna, jau alawng la ni ra lu, mahku nu shinglam gungding na, u kye la kaiseng lang jahkring na, gumhpan ga tsun jahkring na, jau alawng la ni ra gaw, u kye la kaiseng rawn na, gumhpan ga tsun tawn na, u kye la kaiseng gumjawt na, majum rawng dawnghtang bai manawt na, tsamun lashing lara u, zumhkun lashing lasha nna, alawng ga hpe madat u. 


Gumhpan ga hpe manat u, wunnang nri garai nna hpaw, jaw yan tingwa garai nna lawng, jan yan tingsa yu yang, zumhkun lashing lasha nna, jan rawng tingsa pru yang, jau alawng ga e bai ginla na, gumhpan sudaw e shaga na, u kye kaiseng tawn sana, bakang shingjup yan nna, ukye la kaiseng hkra di na.  E .. majum rawng dawhtang bai gumjawt, u kye nawng la rai nna bai shamawt, wanang kun e dai ni, tsamun mangbru ninghpang, bakang shingkyit shangang, laka u kaiseng bai galang, gumhpan brang nawng bai shagrang, lu pyaw la ni ra lu, nsang ma e La Raw, dai ni dai e dai nang, mana jaw dam ai ninghpang, jau alawng rai sai brang nawng. 


Laka la kaiseng gumjawt na, majum rawng dawnghtang manawt na, dai ni rai sai ningtung, tsamun poi bu hpung nung, chyaulung la-ing kawn ra, ka-ang lupdaw kawn ra, manaq ninghkawng kawn ra, gumhpan brang nawng ni ra, Ja Li la e La Awng maning ninghkawng yang la, chyaulung la-ing nga ai, jum nga dingnawng tat ai, lang nga dingnawng jahkrat ai, tsamun poi bu lawn ai, dai ning ningtam e gaw, shatung wunmut kawn lawn, hkingam wundoi kawn mawn, hpaw tsawng zing-raw, shawang, poi su kumhpa jahkrang, poi sa summawn lum ai, tsu htat summawn hkum sai, jau alawng la ni du sai, gumhpan sudaw sa sai, saw lu saw le deng e. 


Ka-ang lupdaw tam e ga, chyahpung yang shalen du hkra, jau alawng la ni ra lu, chyaulung la-ing bai soi, chyahpung yang  lupdaw bai madoi, u kye nawng pyen nrai bai kayawt ga, sumsem lahpan kayawt ga, bangpang pak e kanawng e ga, malung seng lakang lung e ga, ja wang chyinghka du e ga, chyaulung u hku du e ga, langai dupnu shang e ga, lahkawng dupgam e pru e ga, masum dupgam e du e ga, mali dupgam e dat e ga, manga dupgam e du e ga, kru dupnu e du e ga, dai rai ai kawn e gaw, sanit gaw dupnu e du e ga, matsat yan jahku dupnu e tap e ga, jahku dupnu e hkap e ga, shi yan dupnu du sai, chyahpung yang shalen kaw pru sai, nsang ma e La Awng. 


Mana ninghkawng kawn e, gumhpan alawng la ni, gawqdung wunli lanawn nna, tamun shalen e matsun da, dumbyen hkarang e shadun da, dai hpawt ninghkawng e gaw, jaw yan dingwa lawng sai, u nang nsi hkawng sai, lamang arai mawn u, chyingnu chying sha ni  hpe, bau nu bau sa ni hpe, bau nu mahku gumrin u, chyingnu mahku kahkyin u, shingni hkrap ngu gumrin u, mana yan zup ga gumhkyin u, shalen yan numjang mung e, shadung yan numjawn ni mung, yawn yu wai ni hpe mung, bunghkaw u ni mung gumrin u, u byin u yawm gumhkyin, jau alawng la ni numbawn, tsamun arai summawn, shalen yan numjang e ra, chyaulung la-ing nga ai. 


Chyauhpa zumhting pra ai ni, waga ginraw ran, ninglu maka ya sai, jau alawng la ni ra lu,  u kye la kaiseng kanawt yang ra, tsamun hkringdat wa na, shalen yan numjang nna rawt u lu, shalen yan numjang kawn na rawt, mana yan zup ga gumhkyin, u byin u yawm gumrin, nsang ma La Raw, chyaulung hkum yawng nna pru, jau alawng la ni rawt yang, gumhpan la ni htawt yang, langai dupnu nna pru, lahkawng dupnu nna lai na, masum dupnu du u, mali yan dupnu nna pru manga dupgam e du, kru yan dupnu e yang nga, sanit yan dupgam e du, matsat yan dupnu e lai du, jahku yan dupnu e wa du, shi yan dupnu e wa pru, ja wang chyinghka wa du, ntawt ngau gum e wa du, 


Shi yan dupnu e wa pru, ja wang chyinghka wa du, ntawt ngau gum e wa dap, saw lu saw le deng e, jau alawng la ni rau, malung lakang e ra lu, malung seng lakang nang ra, jau alawng la ni lai na, shi goi ninggam gaw gu ai kun? gaw la ningman gaw gu ai kun? shi goi ninggam gaw gu nngai, gaw la ningman gu nngai, ja alawng la ni lai yang, malung seng lakang kashawt na, hkang gawng san ding adawt na, saw lu saw le deng e, chyahpung ningnang du sai, madaw ningchyun pru sai, tsit yan karoi dap sai, hkum pyen ladau hkap sai, kaman luplawng mung mu u, mani ninghkawng kawn e, ga hkyeng nam pan shapu sai, dungji maka e lu sai, si pyawng pinlawng hkai sai, dungji maka yai sai, kaman luplawng mu sai, dungji maka kabu sai, pinlawng si pyawng mu sai. 


Kaman luplawng kabu sai, ga hkyeng dawlan la sai, kaman luplawng shawan sai, tsamun thing-ra san sai, katsan ga daw kawan sai ningnaw gawchyawng gumrin, hkaprep wunla gumhkyin, tsit yan karoi e lung, tamun larai gumhkyin, jau alawng la ni ra lu, sinwa roitawn hta shalun na, nsang ma e La Awng, jau alawng la ni summawn na, tsamun wa lam hpunggum shadu na, zumhkun wa lam hpunhtum shadu na, langai laman e hkrawn nga et, lahkawng lamyi e du u, masum lamyi du u, tsit yan karoi hta lung u, mali yan manga e lung u, kru yan sanit hta lung u, ningdung wa sang nan u, sinwa roitawn hkan u, jau alawng ga hte numbawn yang, chyingnu mahku gimrin u.  Bau sa mahku gumhkyin u, chyingnu mahku shayawn sai, bau sa mahku shaga sai, shi yan lamyi du u, likban sau hkung wa u, hkan yan lak goi ni mung, mana ninghkawng kawn hkwi, hkapawng lahkra ni mung, mabrim u tawt hkang hteng mung, hkinte duwan nang mung, hkri tsaw ninghkri lung u, anghkam shat nga lung et, u myin sumhpa hkum sai, hkinte duwan shaga sai.


 saw lu saw le deng gaw, tsamun wa lam gaw e, zumhkun wa lam hkawm dai, hkoi shawa lam ru du sai langai numshe hta du, n-ai numshe rai ai lu, lahkawng numshe du ai, n-ai numshe rai ai lu.  Maw lam numshe du sai lu, hkaitsing ting-rat shaju ai lu, nummaw lam numshe lai sai, hkaitsing ting-rat kashai ai, saw lu saw le deng e, laka la kaiseng lang di, tsamun wa lam grang ai ni, gumhpan la ni lai na, shi maw ningshawng grang ai ni, laka la kaiseng lang di yang, majun rawng dawnghtang dang di yang, tsamun wa lam lawng rai, mali yan numshe du sai lu, masha lam numshe rai ai lu, manga yan numshe du sai, kru yan numshe pru sai, sanit yan numbraw du sai, matsat yan numbraw e nang sadai, jahku yan numbraw e shang sadai. 


Shi yan numbraw du sai, tsamun lam ru sai, waga danrawng lang mu, kalang gap shinggyin sha grang mu, gawng kyang magyi shalang mu, ninggyeng bunghkan jahtum ai wa, myi kawng lam de myi tum ai wa, ninggyeng bunghkan shawng ai wa, myi tum kata lak kawng ai wa, nsang ma e La Awng, tsamun wa lam zupnang ai ni, zumhkun wa lam gunjang ai ni, gumhpan ma ni hte rau, likban sau hkung shayawn ai, jau alawng la ni e sa ai, gumhpan sudaw e mahkawn ai, jau alawng ga e shawawn ai, tsamun myit de nna awng u, maw ngarai di bu wawn ai, bai lu bai le deng e, n-ai numshe n nga ai, kaja lam numshe nan sa, likban mahkawn ni e, likban ma hpraw raw ni e.


 Jali La Awng maning ninghkawng e le, ya hte ta e yang la, chyaulung la-ing nga ai, chyauhpa zumhting e pra ai, ningnen machyi let nna, masoi yan masa htum ai, likban hpraw raw ni e, hkoi shawa lam numshe e tsap myit, sumsai mani sai rai, hpumlang ningtsang e wai, shingni mahkawn shabru mu, likban wa gaw shadu mu, jau alawng la hteng ni e, likban hpraw raw ni e, nsang ma e La Awng, hpunglang ningsing e wai ra, sup sai mani sai rai, pai hkra myi man tsap nna, likban sau hkung jahkap myit, nsang ma e La Awng, likban wa ra ning rai, jau alawng la ni ningbawn ai, bai lu bai le deng e, u du tinggung ginla ai, hkinte duwan shaga ai.


 Shangaw ningshawng ginla myit, hkyawn wang chyahkyawn shaga ai, hpungdim htawm hpang ningwan myit, anghkam shat nga hta dung u, anghkam shat nga hta hkrau, likban sau hkung wa byau, poi shawa lam numda kawn gaw, likban mahkawn ni e, hpumlang ningtsing e nawn, layung shingkyit e krawn, likban lahkum e wa lung, padi hkam panlung e wa dung, nsang ma e La Raw, likban mahkawn nga ai, likban hpraw raw ni ra, shingni ra tsang shakya nna, likban mahkawn kanawng ai, likban sau hkung sumra yu, nam sani ta mai tau n shaya ai kun? likban sau hkung n kaja ai kun? tsamun wa lam bunhtum du hkra , zumhkun wa lam bunhtum sai.


 Likban lahkum lung u, nam sani ta maitau ju u, padi hkam panlung htan u, hkradaw mungkan  marit yang, kun yan mungkang sa yu, walang ginhtawng du yang, dungji maga pu yang, pin yawng si pyawng pu yang, ningji chying galang rai nna, manawng pyi sa dum nna, mungkang marit shawai nna, chyanyi nyet u rai nna sa yu, kaman luplawng kaw e gaw, pinlawng si pyawng hkai sai, nawai pan tsu pu yang, pinlawng si pyawng pu yang, mahkan naw ji nu rai nna, pinlawng si pyawng sa chyu, gumhti galai nga ni, hpungdim htawm hpang pra ni, mungkan paw sa na gaw, jan yan rungtaw kawn e, mungkan paw sa mayu jang, shadang gumzet rai nna.


 Htawm hpang hpungdim ni hpang, shadang gumshau rai nna, chyaulung la-ing sa paw, gumhpan taw law rai nna, chyauhpa sumhting e sa pra, jau alawng la ni e ra lu, gumhpan ga e numhtet ai, mana ninghkawng kawn e, jau alawng ga de nna gumrin ai, u myin sumhpa gumhkyin ai, wunlang u tsen hkachyang, mana ninghkawng kawn e, gawqdung wunli bram ai, mu yan shabrai hpan na, si sinwa roitawn hta lun nna, manoi ru shang e dung nna, sharut nga hkungga sat ai, wu hpyin la ni e man sai, mu yan shabrai ngu nna, jahpu nga myi tum ru u, jau alawng la ni e matsun yang, gumhpan la ni e madun yang, jahpu nga myi tum ru sai, mu yan shabrai ju sai.


 Anghkam shat nga nang gaw, nsang ma e La Raw, likban sau hkung shawawn ai, mu yan shabrai chyaw gaw, namli matsun la u, katsing wunshat sha u, jau alawng la ni hpe gaw, chyaulung la-ing nga ai ni, mu yan shabrai man ai, bakang shingkyit san sai, ninglu maka man sai, htawngga maraw hpe mung, zinhkum a-u myi man, u byin u ka e san, u yaw ai kaw e rim sai, u dat ai kaw e htim sai, u mung u byin nawm di, u ram aja san sai, tsit yan karoi kaw tawn sai, bakang shingjup yan yang, jau alawng la ni e ra lu, hkau kyu ningshau shayawn na, shinggyim u du dan na, jau alawng la ni hpe gaw, mu yan shabrai jaw sai, wunlang u e hka chyang, jahpu nga myi tum jaw sai, 


Mu yan shabrai lu sai, jau alawng la ni chyaw gaw, gumhpan ningtawng te sai, manaq ninghkawng kawn e, bakang shingkyit gindun ai ni, bangpang pak rai nna ginrun ai ni, u ka la kaiseng manawt ai ni, majum rawng dawhtang gumjawt ai ni, dai hpawt ninghkawng e gaw, nja dingnawng garan na, hpri tsing gang dawn gachyan na, bakang shingjup yan na, htawngga maraw nang e, dai ni ninghkawng e ra, nsang ma e La Raw, likban sau hkung numbawn na, tsamun wa lam bunggum likban sau hkung nga yang, likban shayi numwai na, shing-yan maraw mung wai na, gumhpan taw law nan tai, likban kanu nan rai, kam ai masha nan tai, chyaulung la-ing  nna, kun yan dinghku ginjang ai ni, u mun u byin hta nang, u ram aja san ai, u hkrung di nna la na kun? 


U tsing di nna sha na kun? u hkrung di nna la gaw, moi na madat n rai ai, dai rai yang gaw, htawngga maraw ga nan, dai nga sindai rai yang, jau alawng la ni e ra lu, shinggyim u du kawan mu, sai san pru yang chyu mu law…………………….

